
Inatsisartut 

/maani 

BSU-mi illuutillit taarsigassarsiaminnik tamakkiisumik akileereersimasut 

tapiiffigineqartarnerat/taarsigassarsitinneqartarnerat pillugu 

 

Utoqqalinersiallit illuutillit, ukiumut inoqutigiinni 180.000 kr.-it inorlugit isertitaqartar-

tut, BSU-millu taarsigassarsiaminnik tamakkiisumik akileereersimasut illuutiminnik 

iluarsaassinissamut, alliliinissamut nutarterinissamulluunniit tapiiffigineqarnissamik 

qinnuteqaateqarnissamut periarfissani periarfissaqarnersut Naalakkersuisunut 

apeqqutigaat. 

 

Tassunga tunngatillugu ilisimatitsissutigissavara § 21b-mi allassimammat, ”Qin-

nuteqartoqarneratigut illunik, ukiuni marlunni kingullerni isertitanik akileraarusigas-

sanik misissuinermi inoqutigiinni ukiumut akileraaruteqaataasussanik 180.000 kr.-it 

inorlugit isertitalinnit pigineqartunik iluarsaassinissamut, alliliinissamut nutarterinis-

samullu annerpaamik 100.000 kr.-inik tapiissuteqartoqarsinnaavoq. Qinnuteqartoq 

ukiut tallimat kingulliit iluanni tapiissuteqarfigineqarsimappat tapiissuteqartoqarsin-

naanngilaq." 

 

Aalajangersakkami takuneqarsinnaasutut illumik pigisaqartoq soraarnerunersoq 

soraarnerunnginnersorluunniit isummerfigineqarsimanngilaq. Akuersisoqassappat 

inoqutigiit ukiuni marlunni kingullerni akileraarusigassanik 180.000 kr.-it inorlugit 

isertitaqarsimassapput. 

 

Taanna malillugu soraarninngorsimasut kisimiittut taamatullu aappariit tapiiffigi-

neqarnissamik qinnuteqassagunik ukiuni marlunni kingullerni akileraarusigassanik 

180.000 kr.-it inorlugit isertitaqarsimassapput. 

 

Neriuppunga taamaalillunga BSU-mi taarsigassarsiaminnik tamakkiisumik akilee-

reersimasut tapiiffigineqarnissamut attartornissamulluunniit periarfissaat pillugu 

apeqqutigisat akisimassallugu. 

 

Ikinngutinnersumik inuulluaqqusillunga 

